
ՀԱԱՀ որակի գնահատման և ապահովման կենտրոնը (այսուհետ՝ ՈԳԱ կենտրոն) 

որակի ներքին ապահովման նոր համակարգի ներդրման նպատակով իրականացրել 

է համալսարանի գործող համակարգի գնահատում, վեր է հանել գործող 

գործիքակազմի, մեխանիզմների, փաստաթղթային հենքի կիրառության խնդիրները, 

և, հիմք ընդունելով որակի ներքին ապահովման համակարգում բացահայտված 

թերացումներն ու համալսարանի կողմից որդեգրված բարեփոխումները, 

պլանավորել և իրականացնում է որակի ներքին համակարգի վերանայման 

աշխատանքներ: Օրացուցային տարվա ընթացքում մշակվել և հաստատվել է ՈԳԱ 

կենտրոնի կանոնադրությունը, վերանայվում, վերամշակվում և վերահաստատվում 

են համալսարանում որակի ներքին ապահովման համակարգի հիմք հանդիսացող 

փաստաթղթեր, մշակվում է ՀԱԱՀ որակի ներքին ապահովման նոր ձեռնարկը, որն իր 

մեջ ներառում է ՀԱԱՀ որակի ապահովման նոր քաղաքականությունը, 

ռազմավարությունը և գործիքակազմը, մշակվում և ներդրվում են շահագրգիռ 

կողմերի հետ հաղորդակցության ապահովման, համալսարանի ներսում ուղղահայաց 

և հորիզոնական համագործակցության արդյունավետության բարձրացման, 

գործընթացների թափանցիկության, չափելիության և հաշվետվողականության 

ապահովման մեխանիզմներ: ՈԳԱ կենտրոնն ակտիվորեն իրականացնում է 

ներհամալսարանական միջավայրում մոնիտորինգի և գնահատման համակարգի 

ներդրում, շահակիցների կարծիքների, ստորաբաժանումների գործունեության 

ուսումնասիրություններ, մասնավորապես` ֆոկուս խմբային քննարկումներ և SWOT 

վերլուծություններ ներքին շահակիցների հետ, պլանավորվում է իրականացնել նաև 

արտաքին շահակիցների կարիքների ուսումնասիրություն: 2019 թ. ինստիտուցիոնալ 

հավատարմագրման գործընթացի շրջանակներում իրականացվել է 

ինստիտուցիոնալ կարողությունների ինքնավերլուծություն։ Ուսումնասիրվել է 

վերջին 5 տարիների կտրվածքով հավաքագրված տեղեկատվությունը, մշակվել է 



անհրաժեշտ տեղեկատվության հավաքագրման մեթոդաբանությունը և փորձ է արվել 

ըստ ոլորտների դուրս բերել ելակետային տվյալները (baseline): Դեկտեմբերին տեղի է 

ունեցել փորձագիտական խմբի այցը համալսարան: Այցի ընթացքում կազմակերպվել 

են դասալսումներ, այցեր ուսումնափորձնական տնտեսություններ, հանդիպումներ 

համալսարանի Հոգաբարձուների խորհրդի անդամների, ռեկտորի, պրոռեկտորների, 

դեկանների, ամբիոնների վարիչների, դասախոսական անձնակազմի, ուսանողների, 

վարչական աշխատակիցների, ինչպես նաև արտաքին շահակիցների` 

գործատուների, շրջանավարտների հետ: Հանդիպումներին մասնակցել են նաև 

Վանաձորի մասնաճյուղի անձնակազմը և ուսանողները: 2020 թ. հունվարին ՈԱԱԿ-ը 

կներկայացնի փորձագիտական զեկույցի նախնական տարբերակը, որին ի 

պատասխան՝ ՈԳԱ կենտրոնը մշակելու է ծրագիր՝ զեկույցում առկա թերությունների 

վերացման ուղղությամբ: Հիմք ընդունելով որդեգրած բարեփոխման և զարգացման 

նոր ուղղությունները` վերանայվել են համալսարանի տեսլականը, առաքելությունը և 

ՄԱԿ-ի կայուն զարգացման նպատակների ու ազգային առաջնահերթությունների 

իրականացմանը որոշակիորեն նպաստող և նոր որդեգրված տեսլականի ու 

առաքելության իրագործմանն ուղղված ռազմավարական ծրագիրը (ՌԾ)։ Մշակված 

նոր ՌԾ քննարկվել է համալսարանի ներքին շահակիցների շրջանում, և վերջնական 

տարբերակը ներկայացվելու է Հոգաբարձուների խորհրդի քննարկմանը։ 28 ՈԳԱ 

կենտրոնը, Ագրոբիզնեսի ուսուցման կենտրոնի օրինակով, վերանայել է նաև 

դասախոսի և առարկայի գնահատման հարցաթերթը և 2018-2019 ուսումնական 

տարվա յուրաքանչյուր կիսամյակում բակալավրի և մագիստրատուրայի 

ուսանողների շրջանում իրականացրել է քանակական հետազոտություն։ Հարցման 

ընթացքում ընդհանուր առմամբ լրացվել էր 8000 հարցաթերթ, գնահատվել են 

պրոֆեսորադասախոսական անձնակազմի մոտ 75 և դասավանդվող առարկաների 

մոտ 55 %-ը։ Կատարված հարցումների արդյունքներն ամփոփվել են և մինչև նոր 

ուսումնական տարվա սկիզբը անձնական էլ. հասցեներով կտրամադրվեն 

պրոֆեսորադասախոսական անձնակազմին։ Պլանավորվել և իրականացվել է նաև 



2019-2020 ուսումնական տարվա առաջին կիսմյակի դասընթացների գնահատումը, 

որի ընթացքում ընդհանուր առմամբ լրացվել է 2600 հարցաթերթ, գնահատվել են 

մասնավորապես պրոֆեսորադասախոսական անձնակազմի այն 

ներկայացուցիչները, ովքեր նախորդ ուսումնական տարում չեն գնահատվել: 


